
Numri i lëndës: 2019:137327 

Datë: 27.03.2024 

Numri i dokumentit:     05510107 

 

C.nr.50/2013 

 

GJYKATA THEMELORE NË GJILAN - Dega në Novobërd, Departamenti i 

Përgjithshëm- Divizioni Civil, gjyqtari Gazmend Ajvazi me me bashkëpuntorin profesional 

Baki Sylejmani, në çështjen juridike të inicuar me padinë e paditëseve S. V.nga Strazha, T. M. 

(mbiemri i  vajzërisë V.) nga Vranja rr.”Miletija Popoviq, nr.5/24, Republika e Sërbisë, S. S. 

(mbiemri i   vajzërisë V.) nga Strazha, tani me vendbanim në Luksemburg, rruga Rue de 

Bastogne nr.126, D. J. (mbiemri i vajzërisë V.) tani me banim në Jagodinë, fshati Ribare Lob, 

Republika e Sërbisë,  M. Zh. (mbiemri i vajzërisë V.) tani me banim në Gjermani, Dachsëeg, 

nr.12, dhe V. K. (mbiemri i vajzëris V.) nga fshati Strazhë, të cilat i përfaqëson sipas 

autorizimit V. A. avokat nga Ranilluku, kundër të paditurve: K. I. dhe F. R. që të dy na Gjilani, 

tani me adresë të panjohur, të cilët i përfaqëson përfaqësuesi i përkohshëm avokati Kadri Sylaj 

nga Gjilani dhe K. D. nga Gjilani, të cilin e përfaqëson i  autorizuari i tij avokati Sherif Sherifi 

nga Gjilani, me objekt kontesti  anulimi i kontratës së shitblerjes së paluajtshmërisë, vlera e 

kontestit 10,000.00 €, pas seancës së mbajtur, më datën 27.03.2024 merr këtë: 

A K T GJ Y K I M 

 

I. APROVOHET në tërësi si e bazuar padia dhe kërkesëpadia e paditëseve  S. V., nga Strazha, 

T. M. (mbiemri i vajzërisë V.) nga Vranja, Republika e Sërbisë,  S. S. (mbiemri i vajzërisë V.) 

me vendbanim në Lukesmburg, Dobrilla Jevtiq (mbiemri i vajzërisë V.) tani me vendbanim në 

Jagodinë,  Republika e Sërbisë,  M. Zh. (mbiemri i vajzërisë V.) tani me vendbanim në 

Gjermani  dhe V. K. (mbiemri i vajzërisë V.) nga fshati Strazhë ndaj të paditurëve K. I. nga 

Gjilani, F. R. nga Gjilani dhe K. D. nga Gjilani dhe Kontrata për Shitblerjen e Paluajtshmërisë 

VR.nr.65/2013 e lidhur me datën 07.03.2013, ndërmjet V. /R./ V., në njërën anë si shitës dhe 

K. I. në anën tjetër si blerës, të vërtetuar nga Gjykata Themelore në Gjilan-Dega në Novobërd 

dhe Kontrata mbi Shitblerjen e Palujtshmërisë, Nr.rend.619/2013 me Nr.ref.229 e lidhur me 

datën 07.08.2013, në mes të K. I. nga njëra anë si shitës dhe Sh. I. në anën tjetër si blerës,  e 

vërtetuar nga noterja L. K., shpallen nule.  

 

II.VËRTETOHET  e drejta e pronësisë mbi bazën e trashëgimisë, paditëseve:  S. V., nga S., 

T. M. (mbiemri i vajzërisë V.) nga Vranja, Republika e Serbisë,  S. S. (mbiemri i vajzërisë V.) 

me vendbanim në Lukesmburg, D. J. (mbiemri i vajzërisë V.) tani me vendbanim në Jagodinë,  

Republika e Sërbisë,  M. Zh. (mbiemri i vajzërisë V.) tani me vendbanim në Gjermani, dhe V. 

K. (mbiemri i vajzërisë V.) nga fshati Strazhë, në pjesën-1/6 në ngastrat kadastrale: P-

72403058 -

0073,00772,00773,00775,00787,00794,00878,00879,00880,00881,00891,00892,04135,01436,

01192,01193,03578,03579,03600,03703,3604,03611,03657,04124,04125,04126, 

04128, 04129,04130,04131,04132-1,04132-2,04133,04134-0,04135-0,04136, të gjitha në ZK. 

Strazhë, si dhe në pjesën 1/12, të ngastrave kadastrale P-72403058-04149-0, 4150-0, 4151-

0,dhe obligohen të paditurit K. I. nga Gjilani, F. R. nga Gjilani dhe K. D. nga Gjilani që të 

durojn,përmbahen,që paditëset të bëjn bartjen e ngastrave kadastrale në pronësi të tyre në 

DGJKP-Novobërd, të gjitha në afat prej 15 dite nga dita e plotfuqishmërise të këtij aktgjykimi. 

 

III. REFUZOHET kërkesa e paditëseve S. V., nga S., T. M. (mbiemri i vajzërisë V.) nga 

Vranja, Republika e Sërbisë,  S. S. (mbiemri i vajzërisë V.) me vendbanim në Lukesmburg, D. 

J. (mbiemri i vajzërisë V.) tani me vendbanim në Jagodinë,  Republika e Sërbisë,  M. Zh. 

(mbiemri i vajzërisë V.) tani me vendbanim në Gjermani, dhe V.K. (mbiemri i vajzërisë V.) , e 

ushtruar ndaj të paditurëve K. nga Gjilani, F. R. nga Gjilani dhe K. D. nga Gjilani lidhur me 

lirimin e ngastrave të cekura si në dispozitivin të këtij aktgjykimi, nga njerëzit dhe sendet, pasi 

që një kërkesë e tillë është e parakohshme.  

 

III. DETYROHEN të paditurit që paditësve t’i paguajnë shpenzimet e procedurës në shumë 

prej 1,095.50 €, në afat prej 15 ditësh pas plotfuqishmërisë së këtij aktgjykimi, nën kërcënimin 

e përmbarimit me dhunë. 

                                               

                                               A r s y e t i m i            
 

Paditësit  me datë 13 Nëntor 2013, në këtë gjykatë kanë paraqitur padi ndaj të paditurve të 

cekur më lartë me të cilën kanë kërkuar anulimin e Kontratës së Shitblerjes Vr.nr.65/2013 dhe 

nr.619.2013 me nr.të ref. 229/13 dhe kthimin-dorëzimin e paluajtshmërisë. Më tej kanë 

theksuar se paditëset janë trashëgimtare të të ndjerit V. /R./ V. i cili ka qenë nga fshati Strazhë, 

komuna e Novobërdës ,ku ka vdekur më datën 05.07.2003 dhe i njëjti ka qenë pronar faktik 

dhe juridik i ngastrave  kadastrale 

0073,0772,0773,0775,0787,0794,0878,0879,0880,0881,0891,0892,01192,01193,03578,03579,

03580,03611,03657,04124,04125,04126,04189,04149,04150,04152 ZK.Strazhë. 

Më datën 10.10.2013 paditësja S. V., ishte njoftuar se palujtshmëria e  burrit të saj është shitur  

nga dikush, ku me datën 07.03.2013, ishte lidhur edhe Kontrata mbi Shitblerjen e 

Paluajtshmëris, në mes të blerësit K. I. në njërën anë dhe shitësit jopronar me të njëjtin emër, 

emër të babait dhe mbiemër. Siç u cek më lartë V. /R./ V. ka vdekur më datën 05.07.2003 dhe 

Kontrata me Vr.nr.65/13 e datën 07.03.2013 është vëretuar në Gjykatën Themelore në Gjilan- 

Dega në Novobërdë. Më datën 07.08.2013 në mes të palëve kontraktuese shitësit K. I. përmes 

të autorizuarit të tij,  i’a shet blerësit Sh. I. ngastrat kadastrale të evidentuara sipas çertifikatës 

Ul-72403058 ZK.Strazhë, pronar me ½ të pjesës ideale dhe të evidentuara sipas çertfikatës Ul-

72403058-00 134,  ZK.Strazhë me 1/2 të pjesës ideale . Palujtshmërit janë shitur nga jopronari 

në bazë të mashtrimit dhe lajthimit, e cila vërtetohet në bazë të çertifikatës së vdekjes, 

aktvdekjes etj. Në fund gjykatës i ka propozuar, që të merr aktgjykim me të cilën e aprovon 

padinë dhe kërkespadin e paditësve, si të bazuar dhe anulon kontratat si të pavlershme me 

shenjën Vr.nr.65/13 të datës 07.03.2013 dhe Kontratës me nr.rend. 229/13 të datës 07.08.2013 

dhe të vërtetohet pronësia e paditësve në ngastrat kadastrale të cekura si më lartë. 

 

Më datën 07 shtator 2014 i padituri Sh. I.ka ushtruar përgjigje në padi, duke  e kundërshtuar në 

tërësi padinë dhe kërkesëpadinë e paditëseve. Më tej ka shtuar se i padituri i ka blerë nga 

shitësi K. I. palujtshmërit e cekura më lartë  si në padi. 

Kontrata mbi shitblerjen e palaujtshmëris është lidhur në mënyrë legale, ku edhe është fituar e 

drejta e pronësisë mbi parcelat e kontestuara.  Paditësit nuk e gëzojnë të drejtën që të kërkojnë 

anulimin e kontratës, pasi që të njëjtat janë valide. Para se me u lidh kontrata ka bërë 

verifikimin e të dhënave të palujatshmërive të blera dhe këtë fakt mund ta vëretojnë zyrtarët e 

organeve kompentente. Në fund gjykatës, i ka propozuar që të merr aktgjykim dhe ta refuzojë 

kërkesëpadinë e paditëseve. 

Përfaqësuesi i përkohshëm i të paditurëve F. R. dhe K. I., av. Kadri Syla nga Gjilani,  ka 

ushtruar përgjigje në padi më datën 16.02.2023, duke theksuar se nuk ekziston asnjë provë 

materiale, me të cilën dëshmohet se paditëset kanë të drejtën e pronësisë në ngastrat 

kontestuese, pasi që i padituri K. D. të njëjtat i ka blerë nga shitësi K. I., ku nënshkrues në emër 

të tij ka qenë i autorizuari F. R. nga Gjilani, ku në bazë të kontratës K. D. ka fituar të drejtën e 

pronësisë mbi parcelat e kontestuara. 

 

Përfaqësues i paditëseve av.Vasilije Arsiq si në shqyrtimin përgatitor, kryesor ashtu edhe në 

fjalën përfundimtare ka deklaruar, se mbetet në tërësi pranë padisë të ushtruar në këtë gjykatë 

si dhe pranë parashtresës së dt.01.03.2023, ku kemi rregulluar padinë në aspektin subjektiv dhe 

objektiv, duke kërkuar nga ana e gjykatës që ta aprovojë kërkesëpadinë e paditëseve si të 

bazuar dhe t’i anulojë Kontratën e Shitblerjes me shënjën VR.nr.65/2013 e dt.07.03.2013 dhe 

Kontratën e Shitblerjes me nr. rendor 229/13 me nr. te ref.619/013 të dt.07.08.2018 dhe të 

vërtetohet se këto kontrata janë lidhur me mashtrim, lajthim thelbësor, nga që janë shitur nga 

një person i cili nuk është pronar, e gjithashtu edhe kontrata tjetër me nr. 619/13 është lidhur në 

mes të shitësit K. I. dhe Sh. I. i cili tani ka emrin K.D.. Më tutje ka shtuar se është fakt i 

padiskutueshëm i vërtetuar se Kontrata e Shitblerjes V.nr.65/2013 e vërtetuar në Gjykatën 

Themelore në Gjilan-Dega në Novobërd më datën 07.03.2013 është e falsifikuar dhe e lidhur 

në kundërshtim me dispozitat e Ligjit për Detyrimet. Kontrata e lartpërmendur dyshohet se 

është nënshkruar nga V. (R.) V. nga Strazha si shitës në njërën  anë dhe K. I. nga Gjilani, si 

blerës në anën tjetër, nuk ishte e mundur të konkludohej sepse V. /R./ V., si shitblerës nuk 

mund ta kishte nënshkruar këtë kontratë më datën 07.03.2013 sepse ai ka vdekur më datën 4 

Korrik 2003 dhe si dëshmi për këtë kanë ofruar gjykatës Çertifikatën e vdekjes për V. /R./ V. e 

lëshuar nga Komuna e Novobërdës me dt.22.06.2015, Aktvdekja nga 22 qershor 20-15 e 

lëshuar nga Komuna e Novobërdës. Më tutje ka shtuar, që kontrata të prodhoj efekte juridike 

është e nevojshme të plotësohen supozimet e parashikura nga ligji për lidhjen dhe vlershmërin 

e kontratës. Në bazë të dispozitave të nenit 95 të Ligjit për Detyrimeet nuliteti konstatohet nga 

gjykata sipas detyrës zyrtare dhe çdo person mund ti referohet asaj dhe në këtë kuptim padia e 

paditësve është e bazuar. Ka shtuar se provat të cilës i referohet i padituri i dytë (dokumneti 

PP.nr.II. nr.523/15, i Prokurorisë Themelore në Gjilan) në këtë procedure nuk kanë ndikim në 

çështjen kryesore, sepse nuk janë prova që kanë të bëjnë me nënshkrimet e palëve kontraktuese 

nga V.nr.65/13 të nënshkruar nga V. (R.) V. nga Strazha si shitës në njërën anë dhe Kastriot 

Ismaili nga Gjilani në anën tjetër si blerës. Letrat e lartpërmendura nga PPSH në Gjilan ka qenë 

objekt i kontratës me nr.619/13, me numër të ref. 229/13 datë 07.08.2013, e lidhur në mes K. I. 

si shitës dhe Sh. I.nga Gjilani si blerës. Gjykatës i ka propozuar që të administrohen si prova, 

Çertifikata e të drejtës ponësore UL-7040358-00014 dhe Çertifikata UL-7040358-00134, 

Çertifikata e lindjes për paditëset dhe Certifikata e martesës si dhe aktvdekja e lëshuar më 

datën 22 Qershor 2015, nga Komuna e Novobërdës e cila vërteton faktin e vdekjes më datën 

07.04.2023, i ndjeri V. V. ka lenë paditëset si trashëgimtarë të rradhës së parë të trashëgimisë. 

Në fund ka kërkuar nga gjykata që të aprovohet kërkesëpadia e paditësve dhe të anulohet 

Kontrata e Shitblerjes Vr.nr.65/2013 si dhe Kontrata me nr.ref.619/2013 e dates 07.08.2013. I 

ka kërkuar shpenzimet e procedursë duke i specifikuar. 

 

Përfaqësuesi i përkohshëm i të paditurëve K. I. dhe F. R.,  av.Kadri Sylaj si në shqyrtimin 

përgatitor, kryesor ashtu edhe në shpjegimet përfundimtare ka deklaruar se ka mbetur në tërësi 

pranë përgjigje në padi dhe i ka propozuar gjykatës që kërkesëpadia e paditësve të refuzohet në 

tërësi si e pabazuar. Në bazë të padisë së ushtruar si dhe shkresave të lëndës, askund nuk 

ekziston asnjë provë materiale, e cila dëshmon se paditësit kanë ndonjë të drejtë në pronësin e 

parcelave të kontestuara, ngase i paditurit K. D., të njëjtat i ka blerë nga shitësi K. I., po ashtu i 

padituri edhe si nënshkrues në emër të shitësit është i autorizuari i K. I., F. R. nga Gjilani, që 

shihet nga Kontrata e Shitblerjes nr.619/13 dhe ref.229/13 si dhe autorizimi LEP.nr.1562/13. 



 Numri i lëndës: 2019:137327 
 Datë: 27.03.2024 
 Numri i dokumentit: 05510107 
 

4 (9)  

 2
0

1
9

:1
3

7
3

2
8

 

Po ashtu ka shtuar se i padituri K. D. sipas kontratës e ka fituar të drejtën e pronësisë mbi 

parcelat e kontestuara andaj paditëset nuk kanë kurrfarë të drejte që të kërkojnë anulimin e 

kontratave mbi shtiblerjne të cilat janë valide dhe të lidhura te noteri, ashtu siq e parashohin  

dispozitat ligjore, andaj në bazë të kontratës organi kompetent i Komunës së Novobërdës ka 

lëshur çertifikatën mbi pronën, në emër të të paditurit K. D., e po ashtu edhe është bërë edhe 

pagesa e çmimit kontraktues nëpërmes tarifës bankare. Po ashtu ka shtuar se pas mbajtjes së 

seancave gjyqësore, administrimit të provave nga ana e gjykatës me asnjë provë nuk është 

argumentuar bazueshmëria e kërkesëpadisë, ngase bazuar në Aktvendimin e Prokurorisë 

Themelore në Gjilan, PP.II.nr.523/2015 të datës 22.10.2015, në bazë të kallximit penal të 

ushturar pranë kësaj prokurorie, për veprën penale falsifikimi është nxjerr Aktvendim me të 

cilin është hedhur ky kallxim penal  dhe janë  pushur hetimet në drejtim të dyshuarve K. I. dhe 

K. D., për shkak të kinse kryerjes së veprës penale falsifikimi, i cili Aktvendim është 

administruar nga gjykata si provë materiale. Andaj në fund ka kërkuar nga gjykata që të bie 

aktgjykimi dhe të refuzohet në tërësi si e pabazuar kërkesëpadia e paditësve, gjithashtu i njëjti i 

ka kërkuar edhe shpenzimet e procedurës duke i specifkuar. 

 

Përfaqësuesi i të paditurit K. D. av.Sherif Sherif, si në shqyrtimin përgatitor, kryesor ashtu 

edhe në shpjegimet përfundimtare, ka deklaruar se ka pas adminstrimit të të gjitha provave pa 

asnjë mëdyshje është vërtetuar se padia e paditëseve S. V., T. M., S. S., D. J., M. Zh., dhe V. 

K. është e pabazuar në ligj, ku  kjo është vërtetuar se i padituri K. D. si blerës në kontratën e 

kontestuar, ka lidhur këtë të fundit në mënyrë tërësisht legjitime dhe duke u bazuar në tërësi në 

dispozitat ligjore në fuqi. Po ashtu ka shtuar, që pas blerjes së kësaj paluajtshmërie i padituri K. 

D. edhe atë nga viti 2013, ka hyrë në posedim dhe shfrytëzim të qetë dhe të papenguar nga 

askush në palujtshmërinë kontestuese , në të cilat ka bërë një investim rreth 500.000.00 € dhe 

edhe sot e kësaj dite është duke i shfrytëzuar dhe punuar këto paluajtshmëri,  pa u penguar nga 

askush. Më tutje ka shtuar se pretendimet e paditëseve se kinse paluajtshmëria kontestuese 

është shitur tek i padituri K. D., nëpërmjet falsifikimit të autorizimeve shihet se janë të 

pabazuara, dhe nuk kanë paraqitur asnjë provë të vetme përkitazi me pretendimet e tyre, të 

njëjtit kanë parashtruar kallëzim penal në prokuroi në lidhje me veprën penale falsifikimi i 

dokumenteve nga neni 398 i KPRK-së, në drejtim të paditurit K. D. dhe K. I. ku Prokuroria 

Themelore në Gjilan, pas zhvillimit të hetimeve të hollësishme ka konstatuar se në rastin 

konkret nuk ka falsifikim të dokumentit dhe si rrjedhojë ka pushuar hetimet kundër të 

paditurve, duke u mbështetur faktin se padia e paditësve dhe deklaratat e tyre janë të 

pabazuara. Andaj duke u bazuar në këto që u cekën më lartë,  ka kërkuar nga gjykata që padinë 

e paditësve, ta refuzoj në tërësi si të pabazur në ligj, gjithashtu i njëjti i ka kërkuar edhe 

shpenzimet e procedurës duke i specifikuar. 

 

Me qëllim të vërtetimit plotë dhe të drejtë të gjendjes faktike, për aq sa palët ndërgjygjëse 

përmbushin detyrimin e tyre për t`i parashtruar provat dhe faktet e çështjes, në kuptim të nenit 

7.1 të LPK-së, gjykata ka bërë administrimin e tyre me si vijon: -Aktvdekja e dt.22.06.2015 e 

përpiluar në Komunën e Novobërdës, Certifikata e vdekjes me nr. rendor 11, e dt.22.06.2015, 

Certifikata e martesës e lëshuar në Komunën e Gjilanit, e dt.19.03.2013, Ekstrakti i lindjes  i 

lëshuar në Komunën e Gjilanit e dt.02.12.2013 në emër të T. M., Ekstrakti i lindjes e lëshuar në 

Komunën e Gjilanit e dt.29.11.2013 në emër te B. D., Ekstrakti i lindjes  e lëshuar në Komunën 

e Gjilanit e dt.29.11.2013 në emër te S. S., Ekstrakti i lindjes  e lëshuar në Komunën e Gjilanit 

e dt.29.11.2013 në emër te D. V., Ekstrakti i lindjes  e lëshuar në Komunën e Gjilanit e 

dt.29.11.2013 në emër të M. V., Ekstrakti i lindjes  e lëshuar në Komunën e Gjilanit e 

dt.29.11.2013 në emër te V. V. Kopja e letërnjoftimit  në emër të V. V., Ekstrakti  i vdekjes i  

dt.03.11.2011 lëshuar nga Komuna e Vranjës, Ekstrakti nga fletëposedimi lëshuar nga 

Ministria e Shërbimeve Publike-Komuna e Gjilanit, Fleta e posedimi e dt.23.08.2005, 

Certifikata e pronësisë me nr. të lëndës UL-70403058-00014 e dt.07.06.2009, Kontrata mbi 

Shitblerjen e Paluajtshmërisë VR.nr.65/13 e dt.07.03.2013, Kontrata mbi Shitblerjen e 

Paluajtshmërisë e dt.07.02.2013, Deklaratë Noteriale LRP.nr.1562/13, e dt.08.05.2013, 

Certifikata e pronësisë me nr. të lëndës UL-70403058-00134 e dt.04.10.2013, Certifikata e 

pronësisë me nr. të lëndës UL-70403058-0014 e dt.22.04.2013, Kontrata e Shitblerjes me 

nr.rendor 619/13 , nr.ref.229/13 e dt.07.08.2013, Certifikata e pronësisë me nr. të lëndës 09-

395/2013  e dt.11.09.2013, Certifikata e pronësisë me nr. të lëndës 4-1071 e dt.22.10.2023,  

Deklarata nën betim me nr.OPR.Br.201/2014 e dt.13.02.2014, Certifikata e pronësisë me nr. të 

lëndës 705/16 e dt.07.04.2016, Kërkesa e DGJKP në Komunën e Gjilanit e dt.06.03.2017, 

Certifikata e pronësisë me nr. të lëndës 2020/16 e dt.21.10.2016 dhe Aktvendimi i Prokuroris 

Themelore ne Gjilan – Departamenti per Krime te Përgjithshme, PP.nr.II, 523/2015 datës 

22.10.2015. 

   

           Gjykata, pasi bëri shqyrtimin dhe analizimin e provave të çështjes, në kuptim të nenit 8 

të LPK-së, ka bërë  vlerësimin e tyre veç e veç dhe të ndërlidhura mes veti, si tërësi, dhe mbi 

bazën e bindjes së lirë të krijuar mbi bazën e fakteve dhe provave të çështjes, ka vlerësuar se 

duhej vendosur si në dispozitiv të këtij aktgjykimi. 

 

             Nga Aktvdekja e dt.22.06.2015 e përpiluar në Komunën e Novobërdës,  gjykata 

vërtetoi faktin se V. V.(R.) ka vdekur më datën 04.07.2003, dhe pas vetes ka lënë 

trashëgimtarët, bashkëshorten S. V., vajzat T. M., B. D., S. S., D. V.,  M. V. dhe V. V..  

 

            Nga Certifikata e vdekjes me nr. rendor 11, e dt.22.06.2015, gjykata vërtetoi faktin se 

V. V. ka vdekur më datën 04.07.2003. 

  

            Nga Certifikata e martesës e lëshuar në Komunën e Gjilanit, e dt.19.03.2013,  gjykata 

vërtetoi faktin se V. V., ka qenë i martuar me S. /V./ C.. 

                

          Nga Ekstrakti i lindjes  i lëshuar në Komunën e Gjilanit e dt.02.12.2013 në emër të T. 

M., gjykata vëretoi faktin se T. M. ka lindur me datën 24.09.1974 nga prindërit, babai  V. V. 

dhe nëna S. /V./ C. 

           Nga Ekstrakti i lindjes  e lëshuar në Komunën e Gjilanit e dt.29.11.2013 në emër te S. 

S., gjykata vërtetoi faktin se S. S. ka lindur me datën 30.01.1978 nga prindërit, babai V. V. dhe 

nëna S. C.. 

 

           Nga Ekstrakti i lindjes  e lëshuar në Komunën e Gjilanit e dt.29.11.2013, në emër te B. 

D. gjykata vërtetoi faktin se B. D. ka lindur me datën 10.06.1976 nga prindërit, babai V. V. dhe 

nëna S.  /V./ C. 

             Nga Ekstrakti i lindjes  e lëshuar në Komunën e Gjilanit e dt.29.11.2013 në emër te D. 

V., gjykata vërtetoi faktin se D. V. ka lindur me datën 17.10.1982 nga prindërit, babai  V. V. 

dhe nëna S.  /V./ C.. 

               

      Nga Ekstrakti i lindjes  e lëshuar në Komunën e Gjilanit e dt.29.11.2013 në emër të M. V., 

gjykata vërtetoi faktin se M. V. ka lindur me datën 30.04.1984 nga prindërit, babai  V. V. dhe 

nëna S. /V./ C.. 

 

       Nga  Ekstrakti i lindjes  e lëshuar në Komunën e Gjilanit e dt.29.11.2013, në emër te V. V., 

gjykata vërtetoi faktin se e njejta ka lindur më datën 28.09.1986 nga prindërit, babai V. V. dhe 

nëna S. /V./ C.. 

 

       Nga Kopja e letërnjoftimit  në emër të Vlladimir Vasiq, gjykata vërtetoi faktin se i njejti ka 

lindur më datën 30.01.1951 në fshatin Strazhë, Komuna e Novobërdës. 

       Nga Ekstrakti  i vdekjes i  dt.03.11.2011 lëshuar nga Komuna e Vranjës, gjykata vërtetoi 

faktin se V. V.ka vdekur më datën 04.07.2003. 

 

       Nga Fleta e posedimi nr. 14, e dt.23.08.2005, gjykata vërtetoi faktin se V. V.,  ka në 

pronësi tetë parcela, sipas kësaj fletë posedimi, dhe ate ngastrat nr.073, 072, 0775, 0787, 0794, 

0878, 03657.  

 

       Nga Fleta e posedimi nr. 134, e dt.23.08.2005, gjykata vërtetoi faktin se V. V. dhe D. I. 

janë pronarë me nga ½, sipas këtij fletë posedimi, dhe atë për ngastrat nr.4149, 4150, 4151.   

 

        Nga Certifikata e pronësisë me nr. të lëndës UL-70403058-00014, e dt.07.06.2009, 

gjykata vërtetoi faktin se V. V. sipas këtij fletëposedimi, ka 37 ngastra kadastrale të 

evidentuara në emër të tij dhe ate 0073, 00772,00773, 00775,00787,00794, 

00878,00879,00880,00881,00891,00892,04135,01436,01192,01193,03578,03579,03600,03703

,3604,03611,03657,04124,04125,04126, 04128, 04129, 04130, 04131, 04132-1, 04132-2, 

04133, 04134-0,04135-0, 04136, 04137-0, 4138-0, ZK. Strazhë, Komuna e Novobërdës. 

       Nga Kontrata mbi Shitblerjen e Paluajtshmërisë VR.nr.65/13 e dt.07.03.2013, gjykata 

vëretoi faktin se kjo kontratë është lidhur në mes shitësit V. /R./ V. nga Strazha në atë kohë me 

vendbanim në Jagodinë dhe blerësit K. I. nga Gjilani, për shumën  e shitblerjes prej 10,000.00 

€. 

 

       Nga Autorizimi LRP.1515/13, e dt.06.05.2013, gjykata vërtetoi faktin se K. I. ka 

autorizuar z. Fadil Ramizin, që ta përfaqësoj dhe të lidhë kontratë mbi shitblerjen e 

palujtshmerisë, lidhur me ngastrat kadastrale me nr. Certifikates UL.72403058 – 0014,  ZK. 

Strazhë. 

 

      Nga Deklarata Noteriale, LRP.1562/13, e datës 08.05.2013, u vërtetu fakti se K. I. ka dhënë 

një deklaratë noteriale tek noteri, ku ka cekur se “është pronar faktik dhe juridik i 

palujtshmerive të cilat evidentohen sipas Certifikates së pronësisë, Ul.nr.72403058-00014 ZK. 

Strazhë.  

       Nga Certifikata e pronësisë me nr. të lëndës UL-70403058-00134 e dt.04.10.2013, gjykata 

vërtetoi faktin se K. I. është pronar me ½, i këtyre paluajtshmërive, ngastrave 4149-0, 4150-0 

dhe 4151-0, si dhe D. I. është pronar me ½, i këtyre ngastrave. 

         Nga  Certifikata e pronësisë me nr. të lëndës 09-395/2013 e dt.11.09.2013, gjykata 

vërtetoi faktin se Sh. I.nga Gjilani është pronar i ngastrave kadastrale me 1/1 dhe 

ate:0073,00772,00773, 

00775,00787,00794,0878,00879,00880,00881,00891,00892,04135,01436,01192,01193,03578,

03579,03600,03703,3604,03611,03657,04124,04125,04126, 04128, 04129, 04130, 04131, 

04132-1, 04132-2, 04133, 04134-0,04135-0, 04136, 04149-0, 4150-0, 4151-0 dhe 4189-0.  

         Nga  Certifikata e pronësisë me nr. të lëndës 705/2016 e dt.07.04.2016, gjykata vërtetoi 

faktin se K. D. nga Gjilani është pronar i ngastrave kadastrale me 1/1 dhe ate:03914-

0,0073,00772,00773, 

00775,00787,00794,0878,00879,00880,00881,00891,00892,04135,01436,01192,01193,03578,

03579,03600,03703,3604,03611,03657,04124,04125,04126, 04128, 04129, 04130, 04131, 

04132-1, 04132-2, 04133, 04134-0,04135-0, 04136, 04149-0, 4150-0, 4151-0 dhe 4189-0.  

          Nga Vendimi i lëshuar nga Komuna e Gjilanit, nr. 03/10142, të datës 11.02.2015, u 

vërtetu fakti se nga Drejtoria e Administratës së Përgjithshme – Komuna e Gjilanit, i është 

lejuar ndërrimi i emrit të paditurit nga Sh. I. në K. D..  

          Nga Kontrata mbi Shitblerjen e Paluajtshmërisë Nr.rend.619/13, Nr. Ref..229/13 e 

dt.07.08.2013, gjykata vëretoi faktin se kjo kontratë është lidhur në mes shitësit K. I. nga 

Gjilani, dhe blerësit Sh. I.  nga Gjilani si blerës në anën tjetër, ku objekt i shitblerjes kanë qenë 

ngastrat kadastrale sipas Certifikates me nr. të lëndës 4-868 e datës 06.08.2013, e DGJKP-së, 

në Novobëtdë, dhe ate 0073, 00772,00773, 

00775,00787,00794,0878,00879,00880,00881,00891,00892,04135,01436,01192,01193,03578,

03579,03600,03703,3604,03611,03657,04124,04125,04126, 04128, 04129, 04130, 04131, 

04132-1, 04132-2, 04133, 04134-0,04135-0, 04136, 04149-0, 4150-0 dhe 4151-0, çmimim 

shitblerës ka qenë 60.000.00€. 

 

           Deklarata nën betim me nr.OPR.Br.201/2014 e dt.13.02.2014, gjykata vërtetoi faktin se 

S. V.ka deklaruar se bashkëshorti i saj V. V. ish nga Strazha, ka vdekur më datën 04.07.2003 

në Strazhë dhe pas vdekjes si trashëgimtare më ka lënë mu, me të cilin ka qenë në martesë që 

nga viti 1973  dhe trashëgimtarët e tjerë siç janë vajzat T. M., B. D., S.S., D. J. M.  Zh. dhe V. 

K.. 

 

       Nga deftespagesa e Pro Credit Bank me nr. serik 0071142, u vërtetu fakti se me datën 

06.08.2013 është paguar shuma prej 6,500.00€, nga Sh. I. në drejtim të të autorizuarit F. R., 

pagesa  e kësaj shume është bërë për K. I. lidhur me deklaraten LRP.nr.1562-13. 

  

            Nga deftespagesa e Pro Credit Bank me nr. serik 0043972, u vërtetu fakti se me datën 

01.07.2013 është paguar shuma prej 10.000.00€, nga Sh. I. në drejtim të të autorizuarit F. R., 

pagesa  e kësaj shume është bërë për K. I. lidhur me deklaraten LRP.nr.1562-13.  

 

           Nga deftespagesa e Pro Credit Bank me nr. serik 0091949, u vërtetu fakti se me datën 

05.08.2013 është paguar shuma prej 15,000.00€, nga Sh. I. në drejtim të të autorizuarit F. R., 

pagesa  e kësaj shume është bërë për K.I. lidhur me deklaraten LRP.nr.1562-13. 

  

           Nga deftespagesa e Pro Credit Bank me nr. serik 0034499, u vërtetu fakti se me datën 

11.07.2013 është paguar shuma prej 11,500.00€, nga Sh. I. në drejtim të të autorizuarit F. R., 

pagesa  e kësaj shume është bërë për K. I. lidhur me deklaraten LRP.nr.1562-13.  

 

         Nga Aktvendimi i Prokuroris Themelore ne Gjilan – Departamenti per Krime te 

Përgjithshme PP.nr.II, 523/2015 datës 22.10.2015, u vërtetu fakti se nga ana e Prokuroris 

Themelore në Gjilan, janë pushuar hetimet, ndaj të dyshuarëve K. I. dhe K.D. që të dy nga 

Gjilani, për shkak të nuk ka ekzistuar dyshimi i arsyeshëm, se të njëjtit kanë kryer veprën 

penale falsifikimi i dokumenteve.  

 

          Gjykata, pas analizimit dhe vlerësimit të provave, dhe theksimeve të palëve ndërgjygjëse 

në seancë, erdhi në përfundim se kërkesëpadia e paditësve është e bazuar në tërësi dhe e njejta 

duhet të aprovohet. 

 

          Sipas nenit 97 të LMD-së ku thuhet “Kontrata është e rrëzueshme kur e ka lidhur pala 

me aftësi të kufizuar për të vepruar, kur gjatë lidhjes së saj ka pasur të meta në pikëpamje të 

vullnetit të palëve, si dhe kur kjo gjë është caktuar me këtë ligj ose me dispozitë të veçantë”, 

sipas nenit  89 te LMD –se, ku eshte parapare nuliteti i kontratave “Kontrata që është në 

kundërshtim me rendin publik, dispozitat urdhëruese, ose moralin e shoqërisë është nule, në 

qoftë se qëllimi i rregullës së cenuar nuk udhëzon në ndonjë sanksion tjetër apo në qoftë se 

ligji në rastin e caktuar nuk parashikon diç tjetër”, ne rastin konkret është vertetuar fakti se 

Kontrata e Shitblerjes te Palujteshmeris me shenjen VR.nr. 65/2013 e dates 07.03.2013, nuk  

eshte lidhur sipas dispozitave ligjore te LMD-së, te cekura si me lart ashtu që në cilësi të 

shitesit figuron emri V. (R.) V. ,ku vërehet se është vendosur vetem gishti tregues, e që nuk 

është nënshkruar nga shitësi, ndërsa në anën tjeter figuron emri i bleresit K. (I.) I.. Fakti që nuk 

është lidhur sipas dispozitave ligjore, vërtetohet edhe nga leximi i Aktvdekjes të datës 

22.06.2015 dhe certifikata e vdekjes e datës 22.06.2015 të lëshura nga Zyra e Gjendjes Civile 

në Novebërd-Stanishor, ku është vërtetuar fakti se V. / R./ V.ka lindur në datën 30.01.1951, 

ndërsa ka vdekur 04.07.2003, kurse kontrata e cekur si me lart është lidhur me datën 

07.03.2013, që do të thotë që kjo kontrat është lidhur 10 vite pas vdekjes së shitësit V. V., e që 

është e pamundur që shitësi V. V. të ketë qenë prezent, me rastin e nënshkrimit të kontratës, 

andaj gjykata vendosi si në pikën 1 të dispozitivit të këtij aktgjykimit . 

       Gjithashtu gjykata vendosi që ta shpallë nule, Kontraten me nr.rendor 619/13, nr.ref 

229/13, të datës 7 gusht 2013, e cila ishte lidhur nga shitësi K. I. dhe blerësi Sh. I., për arsye se 

objekt i kësaj kontrate janë ngastrat kadastrale të cilat kanë qenë objekt i shitblerjes  në 

kontraten e lidhur në mes tani shitesit K. I. e cili ka qenë në cilësi të blersit tek kontrata VR.n 

65/2013 e datës 07.03.2013, andaj pasojat shpalljes nule të kontratës  Vr.n 65/2013 e datës 

07.03.2013, shkakton nulitetin edhe të kontratës me nr.rendor 619/13, nr.ref 229/13, të datës 7 

gusht 2013, dhe gjykata vendosi si në pikën 1 të dispozitivit të këtij aktgjykimit . 

 

       Nga gjendja faktike e shpjeguar si më lartë, dhe duke marrë për bazë të gjitha provat e 

administruara, gjykata ka ardhur në përfundim se kërkesëpadia e paditëseve , është e bazuar në 

ligj dhe të njëjtën e aprovoi, meqë është vërtetuar themelësia e saj ashtu që në bazë nenit 20 

paragrafi 1 i të LTHMPJ-së, ku theksohet se “ E drejta e pronësisë fitohet sipas vetë ligjit, në 

bazë të veprimit juridik dhe me trashëgim’’, dhe në bazë të  nenit 12 paragrafi1 të Ligjit Mbi 

Trashëgimin e Kosovës i cili shprehimisht parasheh “Trashëgimlënësin e trashëgojnë para të 

gjithëve fëmijët e tij dhe bashkëshorti i tij”, në rastin konkret paditëset S. V. nga Strazha është 

bashkëshortja e trashegimlënesit V. V., si dhe vajzat  T. M. (mbiemri i vajzërisë V.),  S. S. 

(mbiemri i vajzërisë V.), D. J. (mbiemri i vajzërisë V.),  M. Zh. (mbiemri i vajzërisë V.) dhe V. 

K. (mbiemri i vajzërisë V.), janë trashigimtaret e rendit të  parë ligjor të trashegimlënesit V. V., 

ku këtë fakt e verteton Aktvdekja e përpiluar 22.06.2015, andaj bazuar në këtë dispozitë ligjore 

gjykata vendosi si në pikën II, të dispozitivit të këtij aktgjykimi.  

 

      Gjykata deri te ky perfundim erdhi duke u bazuar edhe ne nenin Neni 90 te LMD-se, i cili 

parashef pasojat e nulitetit te kontartave ku sipas paragrafit 1,parashihet,”Në rastin e nulitetit të 

kontratës secila palë kontraktuese ka për detyrë t’ia kthej palës atë që ka marrë në bazë të 

kontratës së tillë, e në rast se kjo është e pamundshme apo nëse kthimi parandalohet nga 

natyra e asaj që është plotësuar, duhet të bëhet kompensimi përkatës në të holla sipas çmimeve 

në kohën e nxjerrjes së vendimit gjyqësor, përveç nëse përcaktohet ndryshe me ligj”. 

 

Gjykata vendosi si në dispozitiv të dytë të këtij aktgjykimi dhe e refuzoi kerkesën e paditëseve 

,të cilën kanë kërkuar që të obligohen të paditurit që ngastrat të cekura si në dispozitiv të këtij 

aktgjykimi, që të lirohet  nga njerëzit dhe sendet, pasi që një kërkesë e tillë është e 

parakohshme.  

 

       Gjykata me aktvendim e ka obliguar paditisin të deponoj shumën prej 1.020.00 €, lidhur 

me pagesen e shpenzimeve për përfaqsuesin e përkohshëm Av. Kadri Sylaj nga Gjilani, i cili 

me aktvendim të kësaj gjykate është caktuar perfaqsuesi i përkohshem i të paditureve F. R. dhe 

K. I., gjykata e ka bërë kthimin e mjeteve të deponuar nga paditëset në shumën prej 1.020.00€, 

ne gjirollogarin AV.Kadri Sylaj sipas specifikacionit të shpenzimeve ku i njejti ka kërkuar 

pagesen e shpenzimeve për pjesmarrjen e seancave si përfaqsues i përkohshëm dhe atë për 

përgjigje ne padi shumën prej 156.00 €, për katër seanca të mbajtura nga 202.80€, për një seanc 

të shtyer me shumën prej 101.40€, si dhe shumën 154€ ,20 €, për ushtrimin eventual të ankesës 

. 

     Vendimi mbi shpenzimet procedurale është nxjerrur konform nenit 452 të LPK-së dhe 

tarifës zyrtare për përfaqësime dhe atë për shpenzimet e tërësishme në lartësi prej 1,095,00 

€,dhe  atë për taksen gjyqesore shuma prej 75.00€,si dhe për shpenzimet rreth përfaquesit të 

përkohshëm me shumën prej 1,020.00€.  

 

       Nga të lartë cekurat, Gjykata vendosi si në dispozitiv të këtij aktgjykimi, bazuar në nenit 

143 të LPK-së. 

 

GJYKATA THEMELORE NË GJILAN - Dega në Novobërdë 

                                   Departameti i përgjithshëm Divizioni Civil, 

                                               C.nr. 50/2013, me datë 27.03.2024 

 

                                                      Gjyqtari, 

                                                                          Gazmend Ajvazi 

 

 

KËSHILLA JURIDIKE: Kundër këtij Aktgjykimi është e lejuar ankesa në afat prej 15 ditësh, 

nga dita e pranimit të tij, në Gjykatën e Apelit në Prishtinë, përmes kësaj Gjykate.  


